
KRAXMAL PLYONKASINING  ERUVCHANLIGIGA VA SORBSION 

XUSUSIYATLARIGA KARBOKSIMETILSELLYULOZANING TA’SIRI 

 

Sh.Sh.Shadieva, Sh.B.Ostonovna, M.R.Amonov 

Buxoro davlat universiteti 

 

Annotatsiya: Ushbu maqolada kraxmal asosida olingan polimer plyonkaning  eruvchanligiga 

hamda sorbsion xususiyatlariga modifikator sifatiga tanlangan suvda eruvchan 

karboksimetilsellyulozaning ta’siri o‘rganilgan.Turli konsentratsiyadagi KMS va kraxmal saqlagan 

polimer plyonkasining suvni biriktirish va eruvchanlik xususiyati aniqlangan. 

Tayanch so‘zlar: Ohor, polimer, KMS, akril emulsiyasi, kalava ip, plyonka, muslahkamlik, 

sorbsiya, eruvchanlik. 

 

Paxta tolasi asosida kalava ipdan mato olish jarayonida to‘quv dastgohida kalava ip katta 

ishqalanish va o‘zgaruvchan kuch ta’sir ostida cho‘ziladi.  Bu esa ipning bo‘shashiga va ba’zan 

uzilishiga olib keladi. 

To‘qimachilik sanoatida ipning uzilishini kamaytirish ishqalanishga chidamliligini oshirish 

maqsadida kalava ip ohor bilan ishlanadi. Ohorlangan ip talab darajasidagi texnologik xususiyatlarga 

ega bo‘lishi uchun ohor ma’lum fizik- mexanik ko‘rsatkichlarga javob berishi kerak. Birinchidan, 

ohor nafaqat kalava ipning yuzasini bir tekis qoplashi, balki qisman iplar ichiga singishi kerak. 

Buning uchun u bir jinsli, yopishkoq bo‘lishi, ma’lum qovushqoqlikka ega bo‘lishi va qurishda 

barqaror plyonka hosil  qilishi kerak. 

Suvning turli polimerlar  bilan o‘zaro ta’siri muammosiga qiziqish qator sabablar bilan 

ifodalangan. Bulardan asosiysi suvning polimerlar bilan o‘zaro ta’siri to‘g‘risidagi ma’lumotning 

amaliy ahamiyatidadir. Ma’lumki, suvning sorbsiyasi va diffuziyasi to‘g‘risidagi ma’lumotlar ushbu 

materiallarning ma’lum  namlikda qanday bo‘lishini oldindan aytish, ularning  ishga yaroqliligini 

baholashda  ham, materiallarni tanlashda ham zarurdir.   

Polimer - suv tizimiga qiziqishni ifodalovchi boshqa sabab suv molekulalari va polimer polyar 

guruhlari o‘rtasidagi vodorodli bog‘lanishlar hisobiga hosil bo‘luvchi spesifik o‘zaro ta’sirlar bo‘lib, 

ularning natijasida bo‘kish, eruvchanlik kabi jarayonlar  aniqlanadi [1]. 

Modifikatsiyalangan kraxmal ohorlovchi modda sifatida qo‘llanishi sababli, bu moddalarning 

suv bilan o‘zaro ta’siri sorbsion xususiyatlar, bo‘kish jarayonlari va ohorlovchi materiallarning 

eruvchanligini o‘rganish nuqtai-nazaridan qiziqish uyg‘otadi.  

1-jadvalda 80% namlikda KMSning turli miqdordagi 6%-li kraxmal plyonkalarida namlikning  

sorbsiyalanish kinetikasi  keltirilgan.  

                                                                                                             

1-jadval  

Namlikning sorbsiyalanish kinetikasi 
 

Modifikator-KMS 

miqdori, % 

Turli vaqt, soatlarda sorbsiyalangan suv miqdori,% 

0,25 0,5 1,0 2,0 20,0 24,0 48,0 

0 0,49 1,84 3,58 3,54 10,19 11,50 11,74 

0,1 0,80 1,89 3,66 3,80 10,41 11,80 12,08 

0,2 0,98 2,10 3,79 4,20 11,10 12,08 12,35 

0,3 1,12 2,25 3,90 4,42 11,32 12,30 12,48 

0,4 1,26 2,36 4,04 4,56 11,46 12,56 12,66 

0,5 1,40 2,47 4,18 4,70 11,61 13,06 13,07 

0,6 1,52 2,55 4,30 4,90 11,72 13,10 13,15 

 

1-jadvaldan ko‘rinib turibdiki, KMS bilan  modifi-katsiyalangan kraxmal plyonkalarining 

sorbцion xususiyatlarining ma’lum darajada oshishiga olib keladi. Bu ohor moddalar uchun juda 

muhim xususiyatdir, chunki ularni saqlashda keyingi ishlov berishni osonlashtirish uchun ma’lum 

namlikni saqlab kolishi zarurdir. 

Shu maqsadda ohorlovchi moddalarga gigroskopik modda gliцerin qo‘shiladi. KMS bilan 

kraxmalni kalava iplarni ohorlashda qo‘llash natijasida nam yutuvchanlik xususiyatini maxsus  

preparatlarsiz (gliserinsiz)  oshishiga olib keldi. 

 Kraxmal plyonkalari sorbцion xususiyatlarning oshuvi KMS bilan modifikatsiyalangan 

kraxmal plyonkalarining bo‘kishi va eruvchanligiga ijobiy ta’sir ko‘rsatadi.                     

Kraxmal tabiiy holatda  sovuq suvda erimaydi; u 25-30% suvni yutadi va unda bo‘kadi. Yuqori 

haroratlarda miцellyar tuzilma qismlarida  suv molekulalarini saqlab turuvchi vodorodli bog‘lanishlar 

parchalanadi. Suvning dissoцiyalangan molekulalari kraxmalning bo‘shashgan qismlariga singib 

kraxmal molekulalari bo‘ylab ko‘p sonli gidroksid guruhlarni asta-sekin gidratlashga qodir [2].  

Kraxmal yelimlarining  bo‘kish jarayonini o‘rganish shuni ko‘rsatdiki (2-jadval),  kraxmal 

KMS  bilan  modifikatsiyalanganda    uning suvni biriktirish xususiyatini oshishiga olib keladi. 1 g 

kraxmal uchun birikkan  suv miqdori   3-4 %ga oshadi. Polimer  atrofidagi bo‘shliqning suv bilan 

to‘yinishi gidratlanish hisobiga butun tizim bo‘kishining oshishiga, chegaralangan bo‘kishning 

chegaralanmaganiga o‘tishiga olib keladi, buning  natijasida  polimerning  eruvchanlik  xususiyati  

ham  oshadi,  ya’ni  

2-jadval 

Turli miqdordagi KMS va kraxmalning suvni biriktirish va eruvchanlik xususiyati 
 

Eritma tarkibi 

 

1g kraxmal 

shimgan suv 

miqdori,g 

Eruvchanlik, % 
Suvni biriktirish 

xususiyati,% 

Kraxmal 33,10 28,00 45,00 

Kraxmal+0,1% KMS 35,65 43,00 59,80 

Kraxmal+0,2% KMS 35,80 51,20 70,13 

Kraxmal+0,3% KMS  36,11 56,28 76,91 

Kraxmal+0,4% KMS 36,42 59,55 79,67 

Kraxmal+0,5% KMS 37,15 63,43 82,21 

Kraxmal+0,6% KMS 37,86 68,14 84,37 

 

kraxmalni KMS bilan modifikatsiyalashda bo‘kish xususiyatining oshishini ular o‘rtasida 

mustahkam kompleksning hosil bo‘lishi bilan  tushuntirish mumkin.             

 Shunday qilib, kraxmal plyonkalarning sorbцion xususiyatlari ularga KMS kiritish bilan 

gidratlangan qobig‘i hosil bo‘ladi,  natijada  plyonkalarning bo‘kishi va eruvchanligi  oshadi. 

 

Foydalanilgan adabiyotlar ro‘yxati 

1. Mazhidov A.A., Ismatova R.A., Amonov M.R. Complete use of water-soluble polymer 

composition // LAP LAMBERT Academic Publishing. – 2020. -168 p. 

2. Ismatova R.A., Norov I.I., Amonov M.R., Ibragimova F.B. Sizing polymer compositions on 

the base of starch and polyvinyl alcohol // Austrian Journal of Technical and Natural Sciences. -2019. 

– N. 11-12. –Pp. 41-44.  



Kimyo texnologiya, kimyo va oziq-ovqat sanoatidagi muammolar hamda  

ularni bartaraf etish yoʻllari 

 

 
484 

NamMTI 18-19-noyabr 

3. Исматова Р.А., Ибрагимова Ф.Б., Амонов М.Р., Разработка нового состава для 

шлихтования хлопчатобумажной пряжи // Universum: технические науки: научный журнал. 

2019. – № 11 (68). Chast 3. –S. 82-85.  

 

 

SUVDA ERUVCHAN POLIMERLAR ASOSIDA OHORLANGAN KALAVA IPLARNING 

FIZIK –MEXANIK XOSSALARI 

 

Sh.Sh.Shadieva, M.I.Raxmonov, Q.A.Ravshanov 

Buxoro davlat universiteti 

 

Annotatsiya: Ushbu maqolada eritma  qovushqoqligining  modifikatsiyalangan kraxmal  

tarkibiga qarab  o‘zgarishi ohorlangan kalava iplarning fizik-kimyoviy va fizik–mexanik 

xususiyatlarining ohor komponentlari kimyoviy tabiati va konsentratsiyasiga bog‘liqligini o‘rganish 

akril emulsiyasi va Na-KMS bilan modifikatsiyalangan kraxmal ohorning yelimlovchi va plyonka 

hosil qiluvchi komponentlariga qo‘yiladigan talablar javob berishi isbotlangan. 

Tayanch so‘zlar: Kompozitsiya, yelimlash, polimer, akril emulsiyasi, kalava ip, qovushqoqlik. 

 

Kalava  iplarni ohorlash maqsadida bugungi kunda kraxmal, natriy metasilikat  va xloramin 

qo‘llaniladi. To‘qimachilikda kalava iplarni ohorlash uchun taklif etiluvchi sintetik polimer moddalar 

ba’zi texnologik kamchiliklarga ega: qimmatligi va kraxmal singari universal xususiyatlarga ega 

emasligidir. Shu sababli sintetik polimerlar  bilan modifikatsiyalangan kraxmaldan ohorlovchi 

moddalarning  yangi turlarini  izlash va ishlab chiqish muhim ahamiyat kasb etadi. Oziq-ovqat  

mahsuloti bo‘lgan kraxmal sarfini kamaytirish hamda   kalava iplarni ohorlash uchun qo‘llanayotgan 

ohor materiallari tannarxini arzonlashtirish maqsadida biz kraxmalni AE va Na-KMS bilan 

modifikatsiyalab, kalava iplarni ohorlash uchun  yangi tarkibni taklif etdik [1,2]. 

Ohorlovchi moddalar qovushqoqligi ularning asosiy ko‘rsatkichlaridan  biri bo‘lib, u optimal 

qiymat  doirasida  bo‘lishi  kerak,  unda  ip   yuzasida ipga mustahkamlik va elastiklik beruvchi 

himoya plyonka hosil bo‘lishi ta’minlanadi. Tarkibi turli konsentratsiyalarda bo‘lgan eritma 

qovushqoqligining o‘zgarishi to‘g‘risidagi  natijalar 1-jadvalda keltirilgan.      

                                                                                                                             1- jadval 

Eritma  qovushqoqligining  modifikatsiyalangan kraxmal  tarkibiga qarab  o‘zgarishi 

(T=298K, paxta yog‘i 0,03 %). 
 

Guruch 

kraxmali, % 

AE,% 

 

Turli konsentratsiyada( %)Na-KMS eritmasi 

qovushqoqligining o‘zgarishi, (Pa.s) 

0,1 0,2 0,3 0,4 

 

3 

0,4 

0,5 

0,6 

0,7 

1,10 

1,19 

1,36 

1,75 

1,17 

1,28 

1,51 

1,93 

1,26 

1,44 

1,65 

2,25 

1,40 

1,70 

2,05 

2,61 

 

4 

 

 

 

0,4 

0,5 

0,6 

0,7 

1,21 

1,34 

1,55 

1,78 

1,33 

1,50 

1,68 

2,13 

1,44 

1,72 

1,93 

2,41 

1,62 

1,95 

2,20 

2,71 

 

5 

0,4 

0,5 

1,32 

1,44 

1,41 

1,64 

1,55 

1,91 

1,72 

2,11 

0,6 

0,7 

1,71 

2,01 

1,82 

2,23 

2,13 

2,64 

2,35 

2,89 

 

Tarkibida 5-7%-li kraxmal,  0,2-0,6 %-li KMS va 0,3- 0,6%-li AE bo‘lgan moddalar 

qovushqoqligining bog‘liqligini o‘rganish shuni ko‘rsatdiki, barcha o‘rganilayotgan eritmalar talab 

darajasidagi qovushqoqlikka ega. Bunda Na-KMS konцentratsiyasining 0,2%dan 0,6%gacha 

o‘zgarishi kraxmal yelimlarining struktura - mexanik xususiyatla-riga sezilarli darajada ta’sir qiladi.                                                                                                             

Ohorlash jarayoni kalava  iplarning kuch ta’sirida uzilishiga  ta’sir etadi, ya’ni ohorlangan 

kalava ip mustahkamligi yumshoq kalava ipga nisbatan ortadi.  Shuning uchun izlanishlar jarayonida 

ohorlangan va ohorlanmagan kalava iplarning kuch ta’sirida uzilishi o‘rtasidagi farqlar aniqlandi. 

Olingan  natijalar  2-jadvalda keltirilgan. 

Olingan natijalardan ko‘rinib turibdiki (2-jadval), ohorlangan kalava iplarning uzilishiga 

nafaqat kraxmal va KMS miqdori,  balki ma’lum darajada  AE  miqdori   ham   bog‘liq.  Masalan,  

kalava  ipning  kuch ta’sirida uzilishi 4%-kraxmal, KMS-0,3% va 0,5%-AE bo‘lganda 391sN ni 

tashkil etsa, kraxmal konцentratsiyasi 7%gacha, Na-KMS 0,05%gacha oshirilganda kuch ta’sirida 

uzilishi  398 sNgacha oshadi.  

2.-jadval 

Modifikatsiyalangan kraxmal bilan ohorlangan kalava iplarning  

fizik- mexanik  ko‘rsatkichlari  (paxta yog‘i 0,03 %) 
 

Modifikatsiyalangan kraxmal tarkibi 

,% 

pH Kuch 

ta’sirida 

uzilish, 

R,sN 

Cho‘zi-

luvchan-lik, 

Ye, % 

Elimla-

nish, 

K,% 

Kraxmal  AE Na-KMS 

 

3 

 

0,4 

0,5 

0,6 

0,2 

0,2 

0,2 

 

7,2 

7,0 

6,9 

347 

380 

395 

20,63 

22,68 

23,85 

3,01 

3,52 

4,28 

 

4 

 

0,4 

0,5 

0,6 

0,3 

0,3 

0,3 

7,3 

7,0 

6,8 

375 

391 

414 

22,68 

23,93 

24,15 

4,49 

4,77 

5,61 

 

5 

 

0,4 

0,5 

0,6 

0,4 

0,4 

0,4 

7,7 

7,3 

6,8 

387 

398 

416 

23,21 

25,28 

26,40 

4,91 

5,94 

7,09 

 

Shunday qilib, ohorlangan kalava iplarning fizik-kimyoviy va fizik–mexanik xususiyatlarining 

ohor komponentlari kimyoviy tabiati va konцentratsiyasiga bog‘liqligini o‘rganish AE va Na-KMS 

bilan modifikatsiyalangan kraxmal ohorning yelimlovchi va plyonka hosil qiluvchi komponentlariga 

qo‘yiladigan talablarni qoniqtiradi. Shuning uchun ohorning yaxshi reologik xususiyatlariga hamda 

kalava ipning fizik-mexanik xususiyatlariga ega tarkib quyidagi komponentlarni tashkil qiladi: 

kraxmal 4%, AE 0,5% va 0,2%  Na-KMS. 

 

Foydalanilgan adabiyotlar ro‘yxati 

